
12.ikasgaia: ZUZENBIDE KONTRAKOTASUNAREN KONTZIENTZIA ETA ERRUGABETZEKO KAUSAK
I. SARRERA:
Norbaitek doluzko portaera bat burutzen duenean, suposatzen da Zuzenbide kontrakotasuna ezagutzen duela. Zuzenbide kontrakotasunaren kontzientziaren esanahia zabala da. Ez da jakin behar egite zehatza KP-ean zigortua dagoela eta zein artikulu konkretuan dagoen zehaztua, nahikoa izango da egiten ari den hori elkarbizitza mantentzeko gutxieneko araua dela. Bestalde, edozein pertsonak jakin dezakeenean egiten ari den hori zuzenbide kontrakoa dela, zuzenbide kontrakotasunaren kontzientzia dagoela esan daiteke.
Zuzenbide kontrakotasun kontzientzia ez da egongo, norbaitek ez dakienean existitzen denik arau debekatzaile bat. Hau da, uste denean egiten ari den portaera zilegia dela eta ez dagoela debekatua. Muñoz Conderen arabera, arauaren debeku errorea egongo da, ez dakigunean araua debekatua dagoela, baina baita ere, bidezkotze kausa baten babespenean jarduten ari dela uste duenean (adibidez, 18 urteko mutil batek bere neskalaguna den 13 urteko batekin harreman sexualak izan ostean neska haurdun geratzen denean, nahiz eta KP-k debekatu 14 urte baino txikiagoa den adin txikiko batekin harreman sexualak izatea, bien adostasuna zegoenez debeku errorea zegoela ulertu zen).
Debeku errorearen efektua 14.3.artikuluan aipatzen da: gaindigarria edo gaindiezina denaren arabera gradu bat edo bi jeistea izango litzateke. Gaindigarria edo gaindiezina den jakiteko arretazko azterketa bat egongo da. Gaindiezina izango da, pertsona arrunt batek kasu berdinean berdina egingo balu.
Hala ere, horrelako tipo erroreetan baldintza batzuk eskatzen dira. Izan ere, delitu fiskalak egiterako garaian, onartu izan da tipo errorea delitua burutzen duenean gaizki asesoratua izateagatik eta hor onartu daiteke debeku errorea. 
II. ERRUGABETZEKO KAUSAK. GALDAGARRITASUN PRINTZIPIOA:
Edozein pertsonak arau juridikoak bete behar ditu, baina bakoitzaren galdagarritasuna desberdina izan daiteke inguruabarren arabera. Kasu hauetan tipikoa eta zuzenbide kontrakoa izango da jarduera, baina ezin diogu subjektuari beste portaera bat eskatu ez delako heroi bat eta premiamenduzko egoera batean aurkitzen delako. Subjektiboki galdagarritasunaren ezak egozgarritasuna baztertzen du premiazko egoera batean eta kasu horiek ondorengoak dira:
· Beldur menperaezina: 20.6.artikuluaren arabera, ardura penalik ez dute izango beldur menperaezinaren ondorioz jarduten duenak. Salbuesle osoa izateko, beldurrak gaindiezina izan beharko du eta aldakuntza psikikoa sortu. Auzitegi Gorenak dio, elementuak ondorengoak direla beldur menperaezina egoteko: benetako beldurra, kalte erreal berehalakoa, serioa eta larria, ezin kontrolatu dena eta beldur horrek soilik eragin badu ekintza burutzea.
III. BEHARRIZAN EGOERA ERRUGABETZAILEA: 
Pertsona baten bizitza edo osotasun fisikoa salbatzeko beste baten bizitza edo osotasun fisikoa urratzen denean ematen da. Beharrizan egoera errugabatzailea dagoenean, portaera ez da justifikatua izango eta zuzenbide kontrakoa izango, baina pertsona ez da errudun kontsideratuko. Izan ere, ezin izango zaio beste portaera bat eskatu, hori baino. Adibidez, urgentzietara zauritu asko etortzen dira eta medikuak denak ezin dituenez atenditu, bi salbatzeagatik beste bi hiltzen dira. Kasu honetan portaera zuzenbide kontrakoa izango den arren, errugabea kontsideratuko da egilea. Doktrinaren arabera, bi portaera hauek 20.5.artikuluko egoera barnean jasoko dira (kalteak berdinak izatea edo kaltea txikiagoa izatea). Hala ere, doktrinaren gutxiengo batek dio, kalteak berdinak direnean ez ginatekeela egongo 20.5.artikuluan baizik eta 20.6 artikulua aplikatuko genukeela (beldur menperaezina). Hau da, azken hauen iritziz, bi interes berdin kontrajartzen direnean beldur menperaezinaren aurrean egongo ginatekeela.
IV. AHAIDEEN ARTEKO ESTALKETA:
Zigor Kodeko 454.artikuluan arautzen da. Delitu baten estaltzaieleak ahaidetasun harremana duenean egilearekin, bere portaera hori ez da zigortua izango. Hau da, normalean pertsona batek delitu bat estaltzen badu zigortua izango da, baina delitugilea bere ahaidea bada ez. (Ezkontidea, bikotea, gurasoak, aiton-amonak, ondorengoak, anai-arrebak, bikotearen familia...).
Hala ere, salbuespen bat jasotzen da (451.1): egileri edo sopikunari laguntzen bazaio, nahiz eta ahaidea izan, delitu horretatik etekin bat ateratzen nahiz eta berarentzat ez izan, zigortua izango da. Adibidez, ama laguntzea koadro bat lapurtzen nahiz eta koadroaren irabaziak ez izan semearentzat.
Ahaidetasun hau errugabetasun kausa izango da, izan ere, ulertzen da ezin zaiela pertsona hauei behartu egilea salatzea edo ez ezkutatzea. Beraz, errugabetze kausa pertsonal gisa kontsideratuko da. 


